
UUM ONLINE: Profesor Adjung Pusat Pengajian Pengurusan Pelancongan, Hospitaliti dan Alam 
Sekitar (STHEM), Universiti Utara Malaysia (UUM), Datuk Redzuawan Ismail atau lebih dikenali 
sebagai Chef Wan menyampaikan syarahan sulung sebagai Profesor Adjung STHEM, Ahad lalu. 
 
Syarahan yang berlangsung di Dewan Seminar A, Pusat Konvensyen itu dihadiri lebih 250 orang 
pelajar dan staf UUM. 
 
Chef Wan yang banyak mengharumkan nama negara di peringkat antarabangsa telah berkongsi 
pengalaman dan kepakaran lebih 30 tahun beliau dalam bidang masakan bersama mahasiswa-
mahasiswi UUM dalam sesi syarahan tersebut. 
 
Beliau yang memperoleh ijazah dalam Latihan Profesional Chef dan Pengurusan Hotel dari California 
Culinary Academy di San Francisco, Amerika Syarikat serta Diploma dari Hotel Ritz, Paris, kini dilantik 
menjadi Profesor Adjung STHEM selama dua tahun berkuatkuasa 1 Februari 2017 hingga 31 Januari 
2019. 



3

 
Pelantikan beliau sebagai Profesor Adjung STHEM dibuat berdasarkan pengalaman, kepakaran serta 
kesesuaian bidang yang diceburi beliau yang dilihat dapat membantu UUM lebih cemerlang lagi dalam 
bidang akademik khususnya di STHEM.  
 
Hadir sama pada syarahan tersebut, Dekan STHEM, Prof. Madya Dr. Nurhazani Mohd Shariff dan 
pegawai-pegawai UUM. 

